
திருக்குறள்
1070. கரப்பவர்க்கு யாங்கொளிக்கும் கொல்லோ இரப்பவர்
சொல்லாடப் போஒம் உயிர்.
இரப்பவரின் உயிர் இரந்தது கிடைக்காது. வெற்றுச் சொற்களே கிடைத்தபொழுது உயிர்போய்விடும். இரப்பார்க்கு ஈவது செய்யாது ஒளிப்பவர் உயிர் எங்கு ஒளிந்து கொள்ளும்.
பொருள் ஒளிக்கப்படுதலைப் போல உயிரும் ஒளிக்கப் படுமோ? என்றார். இரப்பார்க்கு ஈத்துவந்து வாழ்தலே உயிர்வாழ்க்கையின் பொருள் என்று உணர்த்தியது. 1070.
198.5u_t65)un
அறத்துப்பாலிலும் பொருட்பாலிலும் சொன்ன அறநெறிகளை ஏற்று வாழாத அற்ப மனிதர்கள் கயவர்கள். கயவர்கள் பொல்லாத குணங்கள் பலவும் ஒருங்கே கொண்ட கீழ் மனிதர்கள்.
107. மக்களே போல்வர் கயவர் அவரன்ன
ஒப்பார் யாம்கண்டது இல்.
மக்களைப் போல்தான் கீழ்மக்களும் இருப்பர். ஆயினும் அவர்களைப் போல மோசமானவர்களை நாம் கண்டதில்லை. $
உறுப்புக்களால் மக்கள் போல் இருப்பர். ஆயினும் மக்கள் அல்லர். அதுமட்டுமல்ல, கீழ்மக்களைப் போன்றவர்களைப் பார்த்தலும் அரிது. 1071.
1072. நன்றுஅறி வாரில் கயவர் திருவுடையர்
நெஞ்சத்து அவலம் இலர்.
நல்லன தெரிந்தவர்களிலும் கீழ்மக்கள் செல்வமுடையார். கயவர்களுக்கு நெஞ்சத்தில் யாதொரு கவலையும் இல்லை.
புண்ணிய பாவங்களுக்கு அஞ்சும் இயல்புடையோர் கவலைப்படுவர். இவர்களுக்கு நற்சிந்தனை இன்மையால் கவலையுமில்லை என்றார். 1072.
1073. தேவர்.அனையர் கயவர் அவரும்தாம் மேவன செய்து ஒழுக லான்.
தேவர்களுக்கு ஒப்பானவர்கள் கீழ்மக்கள். தேவர்களைப் போலவே கீழ்மக்களும் தாம் விரும்பியனவற்றைச் செய்தொழுகலான்.
கயவர்களும் தாம் விரும்பியன செய்து ஒழுகலாண் என்றதால் செய்தற்குரியன விரும்புவனவே ஒழிய நல்லன என்ற வரையறையில்லை
தவத்திரு குன்றக்குடி அடிகளார் உரை 305

		 இப்பக்கம் கடைசியாக 9 ஆகத்து 2018, 20:54 மணிக்குத் தொகுக்கப்பட்டது.

